
Сергей Чечёткин кутас веськӧдлыны Коми Республикаса ӧтйӧза палатаӧн
Талун, вӧльгым тӧлысь 16 лунӧ, вӧлі квайтӧдысь бӧрйӧм Ӧтйӧза палаталӧн медводдза пленарнӧй заседание. Заседание дырйи бӧрйисны выль веськӧдлысьӧс, вынсьӧдісны ӧтйӧза институтлысь тэчассӧ да пыртісны вежсьӧмъяс палаталӧн уджаланартӧ. Коми Республикаса Юралысь Сергей Гапликов сиис общественникъяслы бура уджавны.
“Составыс вежсис, палатаӧ локтіс уна том йӧз. Тайӧ миянлы зэв тӧдчана. Кольччисны и найӧ, кодъяслӧн эм Ӧтйӧза палатаын ыджыд уджалан опыт. Эска, мый том йӧзлӧн выль мӧвпъясыс да йӧзкотырын уна во зільысьяслӧн кужӧм-сямлуныс отсаласны шедӧдны выль вермӧмъяс”, - пасйис Сергей Гапликов.
Регионса Юралысь нӧшта ӧтчыдысь аттьӧаліс Ӧтйӧза палатаӧ воддза пырысьясӧс да пасйис, мый Гражданскӧй йӧзкотырын палата лоис збыльысь уджалысь институтӧн. Палата системнӧя уджаліс республикаса став власьт органкӧд, пуктіс тӧдчана пай челядьӧс да том йӧзӧс военно-патриотическӧя быдтӧм-сӧвмӧдӧмӧ, абу коммерческӧй ӧтйӧза организацияяс велӧдӧмӧ да налы отсӧг сетӧмӧ, пырӧдчис грантӧвӧй конкурсъясӧ. Унатор артмис збыльмӧдны муниципальнӧй тшупӧдын.
Казьтыштам, тайӧ лунъясӧ Сергей Гапликов да Галина Киселёва видлалісны палаталӧн уджлысь кывкӧртӧдъяссӧ. Талун республикаса юрнуӧдысь сетіс витӧдысь бӧрйӧм Ӧтйӧза палатаӧн веськӧдлысьлы аттьӧалана письмӧ.
Сергей Гапликов пасйис, мый республика да страна водзын сулалӧны ыджыд стратегическӧй могъяс. Найӧс Россияса Президент индіс Федеральнӧй собрание дорӧ шыӧдчӧмын да 204-ӧд майскӧй Индӧдын. Найӧс колана ногӧн да бура позьӧ збыльмӧдны сӧмын власьт органъяслӧн, бизнеслӧн да гражданскӧй йӧзкотырлӧн ӧтув уджалігӧн.
Коми Республикаса Юралысь чолӧмаліс Сергей Чечёткинӧс регионса Ӧтйӧза палатаӧн веськӧдлысь чинӧ бӧрйӧмӧн да сетіс сылы эскӧданпас.

Сергей Чечёткин возглавил Общественную палату Республики Коми
Сегодня, 16 ноября, состоялось первое пленарное заседание Общественной палаты региона шестого состава. В ходе заседания избран новый председатель, утверждена структура общественного института и внесены изменения в регламент. Успешной и плодотворной работы общественникам пожелал Глава Республики Коми Сергей Гапликов.
«Новый состав обновился на две третьих, пришло больше молодёжи, это для нас очень важно. Остались и те, кто уже имеет богатый опыт работы в Общественной палате, поэтому, уверен, что получится хорошая синергия. Свежие идеи, креативный подход, новая энергия молодых и знания тех, кто имеет профессиональную подготовку, опыт работы в общественной сфере, позволят добиться качественных результатов, - отметил Сергей Гапликов.
Глава региона ещё раз поблагодарил прежний состав Общественной палаты Коми, отметив, что она стала настоящим, рабочим, институтом Гражданского общества. Палата выстроила системную работу со всеми республиканскими органами власти, уделяя особое внимание военно-патриотическому воспитанию детей и молодёжи, обучению и поддержке некоммерческих общественных организаций, участию в грантовых конкурсах. Многое удалось реализовать на муниципальном уровне. 
Итоги этой работы Сергей Гапликов обсудил на днях с Галиной Киселёвой. Сегодня руководитель республики вручил председателю Палаты пятого состава благодарственное письмо.
Сергей Гапликов подчеркнул, что перед республикой, как и всей страной, сегодня стоят очень серьёзные стратегические задачи развития, обозначенные Президентом России в Послании Федеральному собранию и 204-м майском Указе. Эффективная реализация этих задач возможна только в результате совместной работы органов власти, бизнеса и гражданского общества.
Глава Республики Коми поздравил Сергея Чечёткина с избранием на должность председателя Общественной палаты региона и вручил ему удостоверение.

